
ABSTRAK

Cyperus rotundus tergolong dalam keluarga Cyperacea dan turut dikenali sebagai
rusiga, merupakan rumpai paling invasif dalam bidang pertanian. Kajian terhadap
tumbuhan ini dilakukan bagi mengenal pasti kesan pelarut yang berbeza: akues dan
etanol, yang telah digunakan dalam kaedah pengekstrakan Soxhlet ke atas kehadiran
sebatian fitokimia tumbuhan ini dan juga bagi mengenalpasti potensi antimikrobial
daripada tumbuhan ini berdasarkan dua jenis pelarut yang berbeza. Selain itu, kajian
ini juga turut membandingkan kesan penyaringan fitokimia dan aktiviti antimikrobial
ekstrak berdasarkan dua bahagian tumbuhan iaitu bahagian rizom dan daun.
Penyaringan fitokimia bagi ekstrak etanolik daun dan rizom mendedahkan kehadiran
sebatian seperti alkaloid, tannin, flavanoid, glikosida. Anthrakuinon hanya didapati
hadir pada sebatian etanol rizom dan tidak pada ekstrak etanol daun. Disamping itu,
penyaringan fitokimia ekstrak akues rizom C rotundus mendedahkan kehadiran
sebatian alkaloid manakala bagi ekstrak akues daun pula hanya sebatian glikosida dan
tannin telah hadir. Ekstrak etanolik dan akues rizom dan daun rusiga ini juga turut
melalui ujian antimikrobial terhadap bakteria gram positif iaitu Staphylococcus aureus
dan Salmonella typhimurium serta bakteria gram negatif iaitu Escherichia coli dan
Pseudomas aeruginosa menggunakan kaedah cakera resapan. Zon perencatan aktiviti
antimikrobial menunjukkan ekstrak etanol daun mempunyai aktiviti antimikrobial yang
lebih baik diikuti oleh ekstrak etanol rizom. Manakala, ekstrak akues tumbuhan tidak
memberikan sebarang kesan antimikrobial. Secara keseluruhannya, penggunaan etanol
sebagai bahan pelarut adalah lebih signifikan terutamanya dalam aktiviti penyaringan
fitokimia tumbuhan ini dan juga terhadap aktiviti antimikrobial. Selain itu, tumbuhan ini

juga berpotensi untuk menjadi sebagai suatu sumber kepada perubatan moden hari
ini.




PHYTOCHEMICAL SCREENING AND POTENTIAL OF ANTIMICROBIAL
ACTIVITY FROM ETHANOLIC AND AQEUOUS EXTRACT OF CYPERUS
ROTUNDUS '

ABSTRACT

Cyperus rotundus belongs to Cyperaceae family also known as sedges are classified as
the most invasive weeds in agriculture. The studies on this plant as to identify the
effects of different solvents used: aqueous and ethanol, in the Soxhlet extraction
method for the screening of the phytochemical compounds and also to identify
potential antimicrobial properties of this plant is based on different types of solvents in
extraction. In addition to this study also to compare the effects of phytochemical
screening and antimicrobial activity of plant extracts based on two parts of the plants
which is the rhizomes and leaves. The phytochemical screening of ethanolic extract of
leaves and rhizomes revealed the presence of alkaloids, tannins, flavonoids and
glycosides meanwhile, anthraquinones only positive for ethanolic extract of the
rhizomes. The phytochemical screening for aqueous extract of C. rotundas’ rhizomes
revealed the presence of alkaloid compounds , while the for aqueous leaf extract only
glycosides and tannins were present . These extracts also were undergo antimicrobial
test against gram positive and gram negative bacteria such as Staphylococcus aureus,
Salmonella typhimurium, Escherichia coli and Pseudomas aeruginosa by using the disc
diffusion method. Inhibition zone showed for ethanol extract of the leaves have a
better antimicrobial activity against the bacteria followed by ethanol extract of the
rhizomes. However, aqueous extract of the plant does not provide any antimicrobial
effect. Overall, the use of ethanol as a solvent is more significant, particularly in
phytochemical screening of this plant as well as the antimicrobial activity. In addition,
the plant also has the potential to be as a source of today modern medicine.

BAB 1

PENDAHULUAN

1.1 Pengenalan

Tumbuhan memainkan peranan yang amat penting dalam ekosistem dan terhadap
manusia sebagai sumber rantaian makanan, industrial dan perubatan. Sumbangan
tumbuhan dari sudut perubatan dunia adalah sesuatu yang signifikan atau “novel”.
Menurut Pertubuhan Kesihatan Sedunia, tumbuhan merupakan suatu sumber yang
bagus dalam penghasilan pelbagai jenis ubat-ubatan bermutu tinggi. Ringkasnya,
sejarah perubatan masyarakat terdahulu jelas telah memperlihatkan peranan dan
sumbangan yang dimainkan oleh tumbuhan dalam bidang perubatan kuno.

Kebanyakan perubatan kuno telah menggunakan tumbuhan secara meluas sebagai
bahan utama dalam kaedah perubatan mereka.

Pada hari ini, minat dan permintaan dalam bidang perbuatan berasakan ramuan
tradisional kembali meningkat terutamanya terhadap ubat-ubatan yang berasaskan
kepada sumber tumbuh-tumbuhan. Kebangkitan semula terhadap kepentingan ubat-
ubatan berasakan tumbuhan adalah disebabkan oleh hakikat bahawa tumbuhan herba
adalah selamat daripada ubat-ubatan sintetik yang mahal dan mempunyai kesan
sampingan yang buruk. Selain itu, agen antimikrob juga boleh diperolehi daripada
herba dan lebih 1000 pokok seluruh dunia dikaji dan mempamerkan kesan antimikrob
(Nychas, 1995). Kebanyakan tumbuhan yang telah digunakan sebagai sumber

perubatan adalah terdiri daripada tumbuhan termasuklah dari spesies liar, rumput dan
rumpai serta tumbuhan eksotik.




Cyperus rotundus merupakan sejenis rumpai yang hidup dan tumbuh secara
meluas di Malaysia. Cyperus merupakan tumbuhan perennial yang mempunyai ciri-ciri
seperti; tumbuh menegak, rumput seperti herba dengan akar yang berserabut dan
membiak secara meluas melalui rizom dan umbisi (Holm et a/, 1997: Thullen dan
Keeley 1979: Wills, 1998: Sivapalan dan Jeyadevan, 2012). Spesis Cyperus juga
diklasifikasikan sebagai rusiga merujuk kepada keratan rentas pada batang yang
berbentuk segi tiga (Raby and Wong, 1972: Ashraf et a/, 2011). Menurut Sivapalan
dan Jeyadevan juga, rumpai dari keluarga ini terkenal dengan kebolehan untuk hidup
dengan baik dalam hampir setiap jenis tanah, kelembapan tanah yang berbeza, pH dan

paras ketinggian kawasan dari paras laut dan dipercayai mampu bertahan pada
perubahan suhu yang tidak menentu.

Tull (1731), Bapa Pertanian German, telah mentarifkan rumpai sebagai satu
tumbuhan yang tumbuh di tempat atau kawasan yang tidak diperlukan. Manakala,
menurut Weed Science Society of America (1956), rumpai merupakan suatu tumbuhan
yang tidak menyenangkan dan mengganggu aktiviti seharian atau kebajikan manusia.
Bagi Randall (1997) pula, rumpai adalah suatu tumbuhan penyebab yang mengganggu
fungsi dan kegunaan tanah secara effisien. Kebanyakan rumpai ini mempunyai ciri-ciri

mekanisma pertahanan yang cemerlang (allelopati) dan bersifat berterusan terhadap
keberadaan mereka di dalam suatu ekosistem.

Di Malaysia, terdapat pelbagai spesies Cyperus yang boleh dijumpai di Malaysia
manakala terdapat lebih daripada 1000 spesies Cyperus merangkumi kawasan tanah
lembap atau daratan di seluruh dunia. C rotundus, C. difformis dan C. esculentus
merupakan antara jenis Cyperus yang biasa dan mudah di dapati di daerah Sandakan,
Sabah. Ketiga-tiga spesis ini telah dikategorikan sebagai rumpai invasif yang juga
dianggap sebagai "rumpai yang paling teruk di dunia", di mana Cyperus rotundus
digambarkan sebagai rumpai yang serius di Malaysia (Bendixen & Nandihalli 1987:
Holm et a/, 1977) terutamanya bagi kawasan berorientasikan pertanian.

Kajian dari sudut dari sudut fitokimia tumbuhan dari spesis Cyperus
menunjukkan bahawa kehadiran unsur aktif dari kumpulan flavanoids, tanin, alkaloid,
benzoquinones dan pati minyak (Ghannadi et a/, 2012: Sivapalan dan Jeyadevan,
2012). Manakala, menurut Kilani ef, al. (2011), ekstrak C. rotundus menunjukkan




aktiviti antimikrob, khususnya terhadap organisma yang berfaedah kepada bidang
perubatan seperti Staphylococci, Enterococci dan Salmonella.

C. rotundus telah digunakan di dalam bidang perubatan sejak dahulu lagi,
walaupun tumbuhan ini tidak begitu diketahui umum, namun tumbuhan ini telah
digunakan secara meluas di negara luar seperti Iran, China dan India di dalam
perubatan kuno mereka (Zargari, 1990: Rhazes, 2005: Rai et al., 2010: Ghannadi et

al, 2012). Keseluruhan bahagian tumbuhan ini boleh digunakan sebagai bahan
perubatan termasuklah rizom, daun dan buahnya.

Tambahan lagi, tumbuhan ini boleh digunakan untuk merawat dan mencegah
penyakit seperti penyakit jantung, trombosis dan penggunaan tumbuhan ini mampu
mengaktifkan sistem peredaran darah (Adejuyitan et a/, 2009 dan Chukwuma et al.,
2010). Manakala menurut Borger, et a/,, (2008) tumbuhan ini juga didapati sesuai bagi
mereka yang menghadapi masalah kesihatan terutamanya penyakit diabitis dan juga

dipercayai boleh membantu seseorang mengurangkan berat badan yang berlebihan.

C. rotundus mempunyai potensi sebagai suatu sumber alternatif baharu kepada
perubatan moden sedia ada kerana kebanyakan perubatan moden pada hari ini
merujuk semula kepada penggunaan tumbuhan herba sebagai asas kepada perubatan.
Oleh kerana semulajadinya tumbuhan ini dipercayai kaya dengan sebatian-sebatian
aktif yang tinggi seperti tanin, flavanoid dan lain-lain lagi, tidak mustahil tumbuhan ini
boleh digunakan sepenuhnya dalam penghasilan ubat-ubatan yang bermutu. Selain itu,
tindakan ekstrak dari tumbuhan ini dalam menghalang aktiviti bakteria mengukuhkan
lagi fungsi dan kegunaan tumbuhan ini sebagai herba. Ini menunjukkan Cyperus

berpotensi untuk digunakan sebagai satu lagi sumber berasaskan tumbuhan yang
boleh diolah untuk kebaikan manusia.

Rajah 1.1 Tumbuhan C rotundus




1.2 Justifikasi kajian

Kajian ini tertumpu kepada aktiviti penyaringan fitokimia dari tumbuhan C. rotundus
dan juga potensi dari ekstrak tumbuhan ini terhadap aktiviti antimikrobial berdasarkan
kepada dua jenis pelarut berbeza yang telah digunakan dalam kaedah pengekstrakan
jaitu secara akeus dan menggunakan etanol. Analisis dan kajian yang dilakukan
terutamanya terhadap spesies rumpai ini bertujuan bagi mengenalpasti pelbagai
sumber tumbuhan yang berpotensi untuk digunakan sebagai bahan perubatan dan

menjadi penghubung atau pembukaan terhadap penemuan “drugs” baharu
terutamanya bagi penyakit seperti kanser.

Spesies Cyperus yang berbeza dipercayai mempunyai ciri-ciri fitokimia yang
berbeza termasuklah terhadap tindakbalas antimikrob antara satu sama lain.
Perbezaan ini adalah berdasarkan ciri-ciri allelopati tumbuhan tersebut disamping
faktor persekitaran yang mendorong dalam penghasilan pelbagai metabolit
terutamanya bahan-bahan metabolit sekunder. Bahan metabolit sekunder yang
dihasilkan tumbuhan ini berpotensi digunakan sebagai sumber farmakologi baharu
terutamanya sebagai sokongan bagi sumber perubatan sedia ada.

Sedikit maklumat tentang kajian terhadap potensi dan kegunaan tumbuhan ini
terutamanya pada bahagian daun dan rusiga C. rotundus, sebaliknya kajian bagi
tumbuhan ini lebih memberi tumpuan kepada penggunaan bahagian rizom. Selain itu,
populasi tumbuhan ini adalah sangat pelbagai dan banyak namun sering diabaikan
kerana peranannya di dalam ekositem. Rumpai ini juga dipercayai memberi masalah
terhadap sistem pertanian di Malaysia. Justeru itu, memandangkan kajian terhadap

tumbuhan ini amatlah kurang di Malaysia, maka kajian ini dijalankan bagi melihat
potensi Cyperus rotundus terutamanya di

kawasan Sandakan sebagai agen
antimikrobial.




1.3

Objektif

Obijektif kajian ini adalah seperti berikut:

14

Untuk mengenalpasti kehadiran sebatian fitokimia yang terdapat pada larutan
akeus dan larutan etanolik tumbuhan Cyperus rotundus.
Untuk menguji dua kesan pelarut yang berbeza (larutan akeus dan etanolik)
terhadap potensi aktiviti antimikrobial ekstrak tumbuhan Cyperus rotundus
terhadap mikroorganisma gram positif dan gram negatif.

Hipothesis

Ujian untuk interaksi antara jenis pelarut dan bakteria.

Ho = Interaksi antara jenis pelarut yang digunakan untuk mengekstrak
tumbuhan C. rotundus dan jenis bakteria yang digunakan dalam kajian tidak
mempengaruhi aktiviti perencatan bakteria.

Ha = Interaksi antara jenis pelarut yang digunakan untuk mengekstrak
tumbuhan C rotundus dan jenis bakteria yang digunakan dalam kajian
mempengaruhi aktiviti perencatan bakteria.

Ujian untuk kesan utama jenis pelarut

Ho = Jenis pelarut dari ekstrak tumbuhan C. rotundus tidak mempengaruhi
aktiviti perencatan terhadap mikroorganisma yang diuiji.

Ha = Jenis pelarut dari ekstrak tumbuhan C. rotundus mempengaruhi aktiviti
perencatan terhadap mikroorganisma yang diuiji.

Ujian untuk kesan utama bakteria.

Ho = Jenis bakteria yang digunakan dalam kajian tidak mempengaruhi aktiviti
perencatan bakteria tersebut.

Ha = Jenis bakteria yang digunakan dalam kajian mempengaruhi aktiviti
perencatan bakteria tersebut.




BAB 2

ULASAN KEPUSTAKAAN

2.1 Rumpai sebagai Tumbuhan Herba

Rumpai merupakan antara halangan besar kepada penghasilan tanaman yang bermutu
tinggi dan berkualiti. Selain itu, rumpai juga mampu menurunkan nilai penghasilan
tanaman dan mempengaruhi kadar pengeluaran (De Datta, 1981). Oleh ity,

pengawalan rumpai dalam sektor pertanian adalah antara kaedah yang paling penting.

Walau bagaimanapun, tidak secara keseluruhannya rumpai bersifat negatif
dalam ekosistem. Peranan rumpai pada peringkat farmakopia sedia ada sering
diabaikan, walaupun terdapatnya bukti bahawa rumpai khususnya, adalah antara
sumber penting sebagai ramuan ubat-ubatan untuk orang asli terdahulu dan
mempunyai pengaruh yang sangat besar ke atas ekosistem itu sendiri dan yang secara

tidak langsung turut berkait rapat dengan ekosistem tumbuhan lain (Stepp dan
Moerman 2001; Ibrahim et al,, 2012).

John (2004) telah melakukan suatu kajian dan hasil kajiannya menunjukkan
dari 101 jumlah sumber farmaseutikal berasaskan tumbuhan, sebanyak 36 daripadanya
adalah melibatkan penggunaan rumpai sebagai bahan ekstrak dan diolah kepada hasil
farmaseutikal. Ini menunjukkan bahan-bahan sekunder yang terkandung dan yang
dihasilkan oleh rumpai adalah turut sama penting seperti tumbuhan herba yang lain

dalam menyumbang kepada fungsi dan peranan ekologi (Ibrahim et al, 2012).



Apabila bahan sintetik antibiotik dicipta dan memenuhi sektor farmaseutikal
sejak diperkenalkan, kebergantungan terhadap penggunaannya adalah sangat
maksima. Hal ini telah menyebabkan kerintangan organism merbahaya terhadap
antibiotik sedia ada berlaku dan menjadi kebimbangan di tahap global (Westh et al.,
2004; Parekh dan Chanda 2007). Menurut Parekh dan Chanda lagi, kerintangan
terhadap antibiotik ini telah mendesak para saintis untuk mencari sumber antimikrob
yang baru manakala kaedah atau proses yang terlibat dalam mencari sumber baru ini

pula haruslah bersifat berterusan dan pelbagai bagi kebanyakan keluarga tumbuhan
untuk menkaji setiap potensi tumbuhan itu sendiri.

Melalui Pertubuhan Kesihatan Sedunia (WHO) menganggarkan bahawa 4 bilion
orang (80%) daripada penduduk dunia kini menggunakan ubatan herba sebagai satu
bentuk penjagaan kesihatan utama atau sampingan (Alagesaboopathi, 2011). Ini
menunjukkan bahawa manusia mula mengakui keberkesanan tumbuhan sebagai suatu
media penyembuhan yang mampan bagi pelbagai penyakit selain dari penggunaan
bahan sintetik. Oleh itu, proses penyembuhan yang menggunakan kaedah atau sistem
tradisional di seluruh dunia yang menggunakan ubat-ubat herba adalah sumber

penting bagi penemuan sumber antibiotik yang baru (Okpekon et al, 2004; Parekh
dan Chanda 2007).

2.2 Cyperus rotundus Linn.

Cyperus rotundus atau lebih dikenali sebagai purple nutsedge, nutgrass, rumput halia
atau rumput teki merupakan tumbuhan perennial yang boleh hidup di pelbagai jenis
kawasan tanah dengan kelembapan dan pH yang berbeza dan boleh beradaptasi
dengan mudah terhadap keadaan persekitaran termasuklah pada perubahan suhu
yang tidak menentu (Holm et al, 1991). Tumbuhan ini merupakan sejenis herba dan
kerap digunakan dalam perubatan kuno. Tumbuhan ini boleh mencapai ketinggian 10
hingga melebihi 80cm pada satu-satu masa. Tumbuhan ini tumbuh secara menegak
dengan akar yang berserabut dan tumbuh dengan pantas dan meluas melalui rizom
dan umbisi akar. Rizom Cyperus pada usia muda adalah berwarna putih kemudian

menjadi serabut, liat dan berwarna coklat pada usia matang atau tua (Sivapalan dan
Jeyadevan, 2012).



Batangnya pula berbentuk segitiga (rusiga atau sedge) dan tajam manakala
daunnya berjumlah 4-10 helai yang terkumpul pada pangkal batang dan berbentuk
pita bersilang sejajar, permukaan atas daun licin, berwarna hijau berkilat dan
mempunyai alur dengan panjang daun 10-30 cm dan lebar 3-6 cm. Jambak bunga atau
buah C. rotundus berwarna merah, coklat keunguan dengan saiz sehingga 3.5 cm

panjang dan 2 mm lebar. Setiap kelompok bunga mengandungi sehingga 40 bunga
individu (Nadkarni et a/., 1996: Kirtika dan Basu, 2001).

2.3 Fungsi C. rotundus Sebagai Tumbuhan Herba

Setiap tumbuhan mempunyai keistimewaan dan fungsi yang tersendiri. Hal ini di
pengaruhi oleh kehadiran bahan-bahan aktif yang terdapat dalam tumbuhan seperti
flavanoid, tanin, saponin dan lain-lain lagi. Kandungan bahan aktif yang terdapat pada
tumbuhan merupakan suatu kajian yang menarik di dorong oleh pertambahan minat
dan kecenderungan saintis pada masa kini terhadap penghasilan bahan yang

mempunyai ciri-ciri antibakteria dan antioksida yang berasaskan tumbuhan (Ibrahim
et al,, 2012).

Turut mendapat perhatian sebagai salah satu tumbuhan yang berpotensi untuk
dijadikan sumber perubatan yang baharu adalah tumbuhan dari spesies Cyperus.
Cyperus Linn. (rusiga) tergolong dari keluarga Cyperacea mempunyai beberapa spesies
yang berkepentingan dalam bidang perubatan dan telah lama digunakan dalam sistem
industri farmaseutikal tradisional di Pakistan, India, China dan kebanyakan negara

Asian yang lain-lain. Selain itu, bukti penggunaan Cyperus dalam bidang perubatan
dahulu kala telah turut dicatatkan 500 A.D. di China (Zafar et a/,, 2011).

Walaupun tumbuhan ini telah lama digunakan sebagai ubatan tradisional tetapi
penerapannya sebagai sumber perubatan pada masa sekarang masih di awal proses
kajian. Keluarga Cyperaceae biasanya di dapati di negara India, China, Jepun sebagai
tumbuhan ubat-ubatan asli dan begitu mudah didapati di kawasan rumah dan
digunakan dalam mengubati penyakit atau masalah seperti kekejangan otot, gangguan
pada perut dan kerengsaan usus (Nagulendran et a/,, 2007; Rai et al.,, 2010).

Kaedah pengasingan sebatian penting dan produk metabolit sekunder dari
tumbuhan yang diolah dan digunakan sebagai bahan yang mempunyau cm

antimikrob telah menunjukkan bahawa tumbuhan peringkat tinggi seperti rumpai ini
mampu menjadi suatu sumber yang berpotensi sebagai prototaip antibiotik yang lebih
berguna pada masa hadapan (Afolayan, 2003; Parekh dan Chanda, 2007). Selain itu,
terdapat banyak kajian yang telah dalam mengenalpasti pasti bahawa sebatian yang
terdapat dalam tumbuhan herba adalah bersifat antibiotik dan berkesan sebagai

penyembuh kepada pelbagai jenis penyakit (Basile et a/, 2000; Parekh dan Chanda
2007).

Selain itu, menurut Rai et a/. (2010), hasil kajian ke atas daun dan buah pada
spesies Cyperus mendapati bahawa kedua-dua bahagian tumbuhan ini sangat kaya
dengan penguwapan minyak dan sangat berkesan dalam mengubati penyakit
berkaitan sistem penghadaman, membantu merangsang selera makan dan melegakan
kerengsaan dan sebagai penyembuh kepada masalah batuk.

2.4 Fitokimia bagi Cyperus rotundus Linn.

C. rotundus merupakan salah satu spesies Cyperus yang terkenal dalam bidang
perubatan tradisional dan antara spesies Cyperus yang paling banyak digunakan
sebagai herba. Rumpai C rotundus menyebabkan kerugian yang serius kepada
pelbagai tanaman tropika, kawasan termasuk subtropika dan sederhana panas seperti
selatan Amerika Syarikat dan California dan telah dinamakan sebagai rumpai di dunia
yang paling mahal dalam sektor pengendalian bagi sektor pertanian (Holm et &/,
1991). Walaupun tumbuhan ini telah diklasifikasikan sebagai rumpai paling teruk di
dunia (pada kedudukan nombor satu rumpai oleh Holm et a/, 1997). Namun begitu,
Zeid (2008) dan Rai et al, (2010) telah menyatakan setiap bahagian tumbuhan ini

seperti daun, buah, rizom dan perahan minyaknya dipercayai mempunyai fungsi dan
kebaikan dalam bidang perubatan.

Menurut Ghannadi et al. (2012) pula, penggunaan C. rotundus dalam sejarah
perubatan terdahulu adalah sangat terkenal dan telah diguna sejak berabad yang lalu

lagi di negara Iran. Hal ini terbukti apabila terdapatnya sejarah penggunaan Cyperus di
dalam beberapa buah naskah perubatan kuno Iran seperti Rhazes's “al-Hawi”. Ianya

dipercayai telah diperkenalkan dalam perubatan tradisional rakyat Iran untuk merawat

gangguan penyakit seperti dermatologi, gastrousus, masalah sakit puan dan masalah
psikologi.

Bahagian rizom C. rotundus adalah salah satu bahagian tumbuhan yang
diketahui tertua dalam bidang perubatan yang digunakan untuk rawatan
dysmenorrheal dan masalah haid (Sharma dan Singh, 2011). Dalam sistem perubatan
India, rizom tumbuhan ini telah digunakan sebagai rawatan kepada demam dan
artritis. Menurut masyarakat India juga, akar tumbuhan ini bersifat sebagai penyejuk,
membantu pembentukan minda, bertindak sebagai tonik penenang, digunakan untuk

merawat dieretik, merawat masalah cirit-birit, penyakit disentri, kusta dan masalah
darah (Rai et al,, 2010).

Terdapat juga pendapat yang menyatakan bahawa ekstrak dan sebatian yang
diasingkan daripada tumbuhan C rotundus mempunyai khasiat perubatan seperti
membantu dalam mengurangkan demam, keradangan dan kesakitan (Wills 1987;
Sivapalan dan Jeyadevan, 2012). Selain itu, satu lagi hasil kajian yang telah dilakukan
turut menunjukkan bahawa percubaan klinikal ke atas larutan ekstrak C. rotundus

menunjukkan keberkesanan penyembuhan sebanyak 2% apabila diuji terhadap 26
orang pesakit konjunktivitis (Panda, 2006).

Panda (2006) juga, melalui bukunya menyatakan bahawa pati minyak dari
tumbuhan ini mengandungi sekurang-kurangnya 27 unsur merangkumi hidrokarbon
sesquiterpene, epoksida, ketone, monoterpene dan alkohol alifatic serta beberapa
unsur yang belum dikenalpasti. Dari segi farmakologinya, kajian yang menggunakan

ekstrak petroleum ether dari akar C rotundus telah menunjukkan kehadiran
triterpenoid yang mempunyai ciri-ciri

antiradang terhadap carrageenin yang
menyebabkan oedema pada tikus albino.

Rizom Cyperus mempunyai bau dan di Asia pati minyak yang diperolehi dari
tumbuhan ini telah digunakan sebagai bahan wangian, bahan masakan dan penghalau
serangga (Yang, 2002; Panda, 2006). Tambahan lagi, hasil ekstrak dari rizom Cyperus
yang dikaji keatas beberapa jenis mikroorganisma juga menunjukkan berlakunya

aktiviti perencatan pertumbuhan kulat bergantung kepada spesies kulat tersebut
(Panda, 2006).

Kajian fitokimia yang dijalankan pada rizom C rotundus telah mendedahkan
kehadiran polifenol, flavonol glikosida, alkaloid, saponin, sesquiterpenoid dan minyak

pati. (Nagulendran et a/, 2007; Sharma dan Ajay, 2011). Selain itu, dalam kajian kimia
yang lain terhadap ekstrak Cyperus juga mendapati kehadiran flavonoid, tanin dan
koumarins dalam TOF dan ekstrak methanol. Manakala, bagi hasil ekstrak yang

menggunakan larutan etil asetat pula, telah mengesahkan kehadiran sebatian seperti
sterol dan flavonoid (Kilani et a/., 2005).

2.5 Sebatian Aktif Tumbuhan

Unsur atau bahan perubatan yang boleh didapati dari hasil metabolit sekunder adalah
disebabkan oleh kehadiran bahan kimia yang menghasilkan tindakan fisiologi pada
tubuh manusia. Antara hasil metabolit sekunder tersebut adalah seperti: alkaloid,
glikosida, glikosida, steroid, flavanoids, minyak lemak, fenol, damar, fosforus, dan

kalsium untuk pertumbuhan sel, penggantian sel dan berfungsi dalam bina badan
(Echeme dan Khan, 2009).

2.5.1 Alkaloid

Alkaloid mempunyai pengagihan yang luas dalam alam tumbuhan dan wujud dalam
tumbuh-tumbuhan terutamanya seperti dari keluarga Ranunculaceae, Leguminosae,
Papaveraceae, Menispermaceae, dan Loganiaceae. Selain itu, beberapa alkaloid
mempamerkan aktiviti biologi yang penting, seperti mampu melegakan ephedrine

untuk asma, tindakan analgesik morfin dan kesan antikanser (Benyhe 1994; Li et a/,
2007; Wang et a/., 2009; Lee, 2011).

2.5.2 Glikosida

Glikosida merupakan antara kumpulan bahan aktif semulajadi yang banyak hadir atatu
terdapat dalam tumbuhan. Tindak balas dari kumpulan sebatian ini akan menghasilkan
gula dan bahan bukan gula pada masa yang sama. Glikosida adalah bahan larut air
dan tidak larut pada pelarut bukan organik. Glikosida yang dihasilkan oleh tumbuhan

dipercayai bertindak sebagai perangsang kepada jantung dan tonik jantung serta
digunakan sebagai ubat kecemasan (Muthuramalingam, 2010).

